VYFDE BRIEF
IGNATIUS AAN DIE FILADELFIËRS

Ignatius, oftewel Theoforus, aan die kerk van God die Vader en van die Here Jesus Christus wat in Filadelfia in Asië is, die begenadigde en gevestigde in die eensgesindheid van God, en wat sonder twyfel roem in die lyding van onse Here, en in sy opstanding ten volle ver-vul met alle barmhartigheid.  Ek groet die gemeente
 in die bloed van Jesus Christus, wat ewige en blywende vreugde is, veral as hulle een is met die opsiener en met die ouderlinge saam met hom, en met die diakens wat aangewys is volgens die mening van Jesus Christus.  Hy het hulle bevestig deur sy eie wil in die vastheid van sy Heilige Gees.

1.
Ek weet dat die opsiener nie deur homself nie, en ook nie 
deur mense die dienswerk tot die algmene welvaart verkry 
het nie, ook nie met roemsug nie, maar deur die liefde van 
God die Vader en van die Here Jesus Christus.  Sy sagtheid


het my verbaas, Hy wat met swye tot meer in staat is as die


wat tevergeefs praat.

2.
Hy kom deur die wet tot harmonie soos ‘n kitaar deur sy 
snare.  Daarom prys my siel sy goddelike gesindheid terwyl ek 
besef dat dit deugdelik en volmaak is, sy onbeweeglikheid en


sy beheersdheid
 terwyl Hy in alle goddelike sagtheid lewe.

1.
Julle is dus kinders van ware lig.  Vlug van verdeeldheid en 


slegte leerstellings.  Maar waar die herder is, daar moet julle


volg soos skape.

2.
Want baie geloofwaardige
 wolwe neem met aanloklike
 
kwaad die hardlopers van God krygsgevange.  Maar as julle 
verenig is sal hulle geen plek hê nie
.

1.
Doen afstand van die slegte botsels, wat Jesus Christus nie 
verbou nie, omdat hulle nie saailinge van die Vader is nie.  Nie 
omdat ek onder julle verdeeldheid gevind het nie, maar ‘n 
suiwering
.

2.
Want soveel as wat van God en Jesus Christus is, hulle is 
saam met die opsiener.  En soveel as wat hulle bekeer, sou 
kom tot eenheid met die gemeente, ook hulle sal God s’n 
wees, omdat hulle lewend sal wees volgens die eis van Jesus 
Christus
.

3.
Moenie mislei word nie, my broeders:  as iemand ‘n 
skeurmaker volg, erf hy nie die koninkryk van God nie.  As 
iemand met ‘n vreemde gesindheid rondloop, stem hy nie 
saam met die lyding
 nie.

1.
Beywer julle dus om een Nagmaal te gebruik
.  Want daar is


een liggaam
 van ons Here Jesus Christus en een beker tot 
eenheid met sy bloed, een altaar, soos daar een opsiener 
saam met die kerkraad en die diakens is, wat my medeslawe 
is, sodat wat julle doen, julle volgens God doen.

1.
My broeders, ek loop oor in my liefde vir julle, met groot 
blydskap bewaak ek julle:  maar nie ek nie, maar Jesus 
Christus.  Ek vrees des te meer omdat ek ter wille
 van Hom 
gebind is, ek nog steeds onvolmaak is.  Maar julle gebed sal 
my tot God vervolmaak, sodat ek die erfdeel waartoe ek 
begenadig word, mag bekom, terwyl ek my toevlug neem tot 
die evangelie as die liggaam van Jesus, en tot die apostels as 
die kerkraad
 van die gemeente.
2.
En laat ons ook die profete liefhê omdat hulle ook die 
evangelie verkondig het, en om op Hom te hoop en om vir 
Hom te wag, in Wie hulle ook, omdat hulle geglo het, gered


is, terwyl hulle verenig is met Jesus Christus.  Hulle is liefdes-


waardige en verstommenswaardige heiliges, deur Jesus 
Christus betuig en bereken in die evangelie van die 
gemeenskaplike hoop.

1.
Maar indien iemand Judaïsme aan julle vertolk, moenie na 
hom luister nie.  Want dit is beter om van ‘n besnede man die 
Christelike leer
 te hoor, as Judaïsme van ‘n onbesnedene.  
Maar as beide nie van Jesus Christus praat nie, is hulle vir my 
grafstene en grafte van dooies, waarop slegs die name van 
mense geskryf is.

2.
Vlug julle dus van die kwade praktyke en hinderlae van die 


regeerder van hierdie bedeling, sodat julle nooit gekwel word


deur sy raad en kragteloos word in die liefde nie.  Maar laat


almal hiertoe kom met ‘n onverdeelde hart.

3.
En ek dank my God, omdat ek goedgesind is teenoor julle,


en niemand iets het om oor groot te praat nie;  nie geheimlik


en ook nie openlik nie, omdat ek iemand in ‘n klein of groot


aangeleentheid beswaar het nie.  En ek bid vir almal met wie


ek gespreek het, dat hulle nie tot ‘n getuienis teen hulleself 


word nie.

1.
Want as sommiges my na die vlees wil verlei, dan
 dwaal die 
gees nie omdat dit van God is.  Want hy weet waarvandaan 
hy kom en waarheen hy gaan, en die verborge dinge 
ondersoek hy.  Ek het uitgeskreeu toe ek tussen julle
 was;  
ek het gepraat met ‘n groot stem, God se stem:  staan
 by 
die opsiener en die kerkraad en die diakens.
2.
Maar sommige het my verdink dat ek hierdie dinge sê omdat


ek vooruit geweet het van die verdeeldheid van sommiges.  
Maar Hy in Wie ek gebind is, is my Getuie dat ek dit nie 
geweet het deur ‘n vleeslike mens nie.  Maar die Gees het 
gepreek en dit gesê:  doen niks sonder die opsiener nie, 
bewaak julle liggaam as ‘n tempel van God, bemin die 
eenheid, ontvlug die verdeeldhede, word 
beelddraers van 
Jesus Christus, soos ook Hy is van sy Vader.

1.
Ek het dus my beste
 gelewer as ‘n mens wat die eenheid wil


herstel.  Maar waar verdeeldheid is en woede, woon God nie.


Die Here vergewe mos almal wat hulle bekeer, as hulle hulle


bekeer tot eenheid met God en vergadering van die opsiener.


Ek glo in die genade van Jesus Christus, wat elke band van 


julle af sal losmaak.

2.
Ek vermaan julle dan om niks met twis te doen nie, maar 
volgens die lering van Christus.  Toe ek gehoor het dat 
sekeres sê:  as ek dit nie in die Ou Testament
 vind nie, ek in 
die evangelie nie glo nie.  En toe ek vir hulle gesê het dat dit 
geskryf is, het hulle my geantwoord dat dit ‘n ope vraag is.


Maar vir my is die Ou Testament
 Jesus Christus, die onbe-
vlekte Ou Testament is sy kruis en die dood en sy opstanding 
en die geloof deur Hom, waarin ek begeer om deur julle 
gebed geregverdig te word.

1.
Die priesters is ook mooi maar beter die Hoëpriester wat toe-


vertrou is met die heilige der heilige, wat alleen toevertrou


is met die verborge dinge van God.  Hy is die deur van die 
Vader, waardeur Abraham en Isak en Jakob en die profete en 
die apostels en die kerk ingegaan het.  Al hierdie dinge tot 

eenheid van God.

2.
Maar die evangelie het iets uitsonderliks, die koms van die


Verlosser, van ons Here Jesus Christus, sy lyde, en die op-


ding.  Want die geliefde profete het berig aangaande
 Hom;


maar die evangelie is die voltooiing van onsterflikheid.  Alle


dinge is tesame mooi as julle in liefde vertrou.

1.
Nadat in ooreenstemming met julle gebed en volgens julle


gesindheid
, wat julle het in Christus Jesus, dit aan my berig


is dat die kerk in Antiochië in Sirië vrede het, betaam dit julle


as ‘n kerk van God, om ‘n diaken as gesant te verkies om 


daar ‘n gesant van God te wees, om hulle geluk te wens wat


bymekaar gekom het, en om die Naam te verheerlik.

2.
Salig is hy in Jesus Christus, wat waardig geag word aan so-


danige diens, en julle sal verheerlik word.  Maar as julle wil, is 
dit nie vir julle onmoontlik om dit te doen ter wille van die 
Naam van God nie
;  soos ook die naburige kerke opsieners 
gestuur het, en ander weer ouderlinge en diakens.

1.
Aangaande Filo, die diaken van Silicië af, ‘n man van 
getuienis, wat my ook huidig dien in die Woord van God saam 
met Rheos Agathopos, ‘n uitverkore man wat my van Sirië af 
volg terwyl hy van die lewe afstand gedoen het, hulle getuig 
van julle, en ook ek dank God vir julle, omdat julle hulle 
ontvang het soos die Here ook julle ontvang het.  Maar die 
wat hulle verag het, mag hulle losgekoop word deur die 
genade van Jesus Christus.

2.
Die liefde van die broeders wat in Troas is, groet julle;  waar-


vandaan ek aan julle skryf deur Bourros, wat saam met my


gestuur is van die mense van Efese en mense van Smirna af


as ‘n bewys van eer.  Die Here Jesus Christus sal hulle beloon,


op Wie hulle met liggaam, siel, gees, geloof, liefde en eens-


gesindheid hoop.  Vaarwel in Christus Jesus, ons gemeen-
skaplike Hoop.
� ην


� αορηιον


� αξιοπιστοι – geloofwaardig.  Die bedoeling is egter om ‘n negatiewe saak te skets.  Die wolwe het die


  skyn van geloofwaardigheid.


� Aangename - ηδονη


� maar in julle eenheid sal hulle nie ‘n plek hê nie


� αποδιυλιζω – om iets te filtreer


� κατα Ιησουν Χριστον – letterlik:  volgens Jesus Christus


� Lyding van Christus


� Een dankbaarheid te gebruik


� σαρξ


� εν ιω – in Hom         


� πρεσβυτεριω – kerkraad – raad van ouderlinge


� χριστιανισμον 


� αλλα


� μεταξυ – “ julle” word veronderstel


� προσεχετε


� το ιδιον εποιουν 


� τοις αρχειοις – raadsaal, argief.  Hier word egter met die term na die Ou Testament verwys met “die


    argiewe”.


� αρχεια – argiewe = Ou Testament


� κατηγγειλαν εις αυτον


� κατα τα σπλαγχνα


� Hierdie sin is vry vertaal.

